
POLITICKA KOMUNIKACIJA I JAVNA SFERA
POLITICAL CUMUNICATION AND THE PUBLIC SPHERE

SazZetak

U radu razmatramo ulogu i utjecaj spin doktora na procese politickog
odlucivanja i na medije, «pse cuvarey cija je tradicionalna misija da objek-
tivnom, potpunom i nepristrasnom informacijom omoguce participiranje

Jjavnosti u tim procesima. U kojoj mjeri su medijski sadrZaji oblikovani
pod utjecajem spinovanja? (P)ostaju li novinari Zrtve spin doktora, Ciji broj
rapidno raste? Kakve su implikacije ove tendencije na javnu sferu? U
radu nudimo neke od mogucih odgovara na ova pitanja.

Kljucne rijeci: spinovanje, spin doktori, politicari, mediji, javnost

Summary

The text considers the role and influence of spin doctors on the
processes of political decision making and on the media — watchdogs
whose traditional mission is to ensure participation of the public in
those processes by using objective, complete and unbiased information.
To what extent is media content shaped under the influence of spin? Are
journalists becoming or have they become victims of spin doctors
whose number is rapidly increasing? What kind of implications do these
tendencies have on the public sphere? This paper provides some of the
possible answers.

Uvod

U medijatizovanoj demokratiji, u kojoj forma dominira nad sadrZajem,
a pojavnost, elokventnost, vjestina medijskog nastupanja, pa i zabav-
ljanja gledalaca postaju vazni, a nekad, ¢ini se, i presudni faktori od kojih
zavisi uspjeh politickih kandidata, veliki broj njih angazuje savjetnike koji
brinu o njthovom imidZzu kako bi utjecali na percepciju bira¢a. Louw
(2005: 164) navodi procjenu da je u SAD-u 2001. godine broj spin prak-
ticara u politici nadmasio broj novinara u pribliznom omjeru 150.000 prema
130.000. I ako procjenu uzmemo s rezervom zbog aproksimativnosti,
¢injenica je da se ovaj omjer u svijetu mijenja na Stetu novinara kao pos-
ljedica tendencije pada broja zaposlenih u medijima na puno radno vrijeme.
To se neizbjezno odrazava i na kvalitet rada novinara koji sada moraju
pratiti viSe oblasti. O tome pise i Fleeson (2001) u radu indikativnog naslova
«Where are the watchdogs?», navodec¢i da u SAD-u nema reportera za-
poslenih na puno radno vrijeme koji prate rad Odjela za vojna pitanja, koji
je po broju zaposlenih tre¢a federalna institucija, niti stalnih reportera
specijalizovanih za pra¢enje rada Regulatorne komisije za nuklearnu
energiju. Nekoliko novina je takoder smanjilo resurse za pracenje Odjela
za pitanja rada, Porezne uprave i drugih institucija. Ova tendencija prisutna
iu drugim zemljama, pa tako i u Bosni i Hercegovini, ¢ini novinare ovis-
nijim o oficijelnim izvorima informacija i predstavnicima za medije, ali
1 podloZnijim manipulacijama. Novinar koji paralelno radi vise tema,
pritisnut neumoljivim deadlineom, zaduZen za pracenje viSe oblasti,
teze ¢e prepoznati price koje su produkt spinovanja. Uprkos rasirenoj dogmi
o velikom utjecaju medija na politiCare u danasnjem informacijskom
dobu, Foa (2006: 211) smatra da mi ipak ne zivimo u tzv. mediokratiji
(demokratiji u kojoj su mediji utjecajniji od glasa¢a). «Zivimo u komp-
leksnijoj stvarnosti u kojoj mediji o€igledno imaju veliku mo¢, ali su,
ustvari, politicari naucili kako da iskoriste supremaciju medija za vlastite
ciljeve. Kako to postizu? Pomocu stru¢njaka za komunikaciju, $to nije
nimalo iznenadujuce. Ali ovaj neizbjezan trend ima vrlo ozbiljne posljedicer»
(212). Istog misljenja je i ABC-ev novinar O’Brien, koji smatra da su
«marketing i spin dva elementa koji, u kombinaciji, predstavljaju jedan
od najvecih izazova dobrom novinarstvu danasnjice» (prema Cokley,
2005: 1). U poglavlju knjige “Inside Spin: The Dark Underbelly of the PR
industry» pod nazivom «Governing with Spin” Burton piSe o multimilion-

skim troskovima vladinih institucija za podmukle tehnike spinovanja.
Njima se ne sluze pojedine politi¢ke stranke ili nivoi vlasti, nego je to,
upozorava Burton, Siroko rasprostranjena praksa.

Obimniji angazman spin doktora rezultat je ekspanzije i promjene u
nacinu funkcionisanja masovnih medija, prvenstveno televizije, uslov-
ljavajuci krucijalne promjene u procesima politiCkog komuniciranja.
«Neosporno je da politi¢ari danas vode kampanju na orkestrovaniji na¢in
—ponavljajuéi, gotovo ad nauseum', izjavu dana, odabrane fraze i odre-
dene teme — da imaju jasniju predodzbu o svojoj ciljnoj publici i vise
ovise o istraziva¢ima javnog mnijenja, konsultantima i savjetnicima za
medije» (Kavanagh, 1995: 176). Kako se gotovo nijedan detalj ne deSava
spontano, nego se svaki medijski nastup, svaka recenica, gest pazljivo
planiraju i pripremaju po receptu struénjaka poznatih kao spin doktori?,
enormno rastu i koli¢ine novca uloZene u predizborne kampanje. Velike
sume u SAD-u i Velikoj Britaniji (s tendencijom $irenja na druge zemlje)
ulazu se u poslove koje realizuju agencije za odnose s javnostima. Primjera
radi, americke federalne sluzbe su od 2001. do 2004. (tokom Bushovog
predsjednickog mandata) potrosile vise od 250 miliona dolara na ugovore
sa PR agencijama, $to je bilo gotovo duplo vise u odnosu na 128 miliona
dolara koje izmedu 1997. 1 2001. potrosio Clinton, inace poznat po tome
Sto je svaki njegov javni nastup bio do u najsitnije detalje isplaniran od
PR savjetnika. Za Bushovu predsjedni¢ku kampanju bilo je angazovano
26 konsultantskih agencija 121 za Al Goreovu, a Woolf (2004) pise da
su se troSkovi za komunikacije Blairove vlade upeterostrucili od 1997.
do 2004. godine, i to sa 575 hiljada na 2,4 miliona funti.

ReZiseri medijskih (pseudo)dogadaja

poboljsati imidZ osobe koja ih je angazovala, savjetuju joj da razmislja

! ad nauseum — lat. beskona¢no, beskrajno

2 Kovanica potjece od rijeéi spin preuzete iz sportske terminologije u kojoj oznacava
iskoSeno udaranje lopte koja u zraku mijenja smjer kako bi se zavarao protivnika, dok
rije¢ doktor ukazuje na stru¢nost u izvodenju operacije, to jest da se spinovanjem bave
profesionalci, a ne amateri. Tako je spin doktor stru¢njak za upravljanje informacijama,
sposoban da utjeCe na medije da interpretiraju dogadaj na nacin koji je u interesu
osobe za koju radi.

medijski, te upravljaju informacijama i kreiraju (pseudo)dogadaje kako
bi pripremili javnost za odluke koje ¢e politicari donijeti. Njihova uloga je
posebna vazna u kriznim situacijama, kada je njihov zadatak da odabirom
pravog tajminga’, intencionalnom selekcijom ¢injenica i insceniranjem
dogadaja sprijece ili minimiziraju $tetu odnosno negativne reakcije
javnosti. Spin doktori su tako vjes$ti u manipulisanju informacijama 1
medijima da primjenom spektra, najblaze receno, eticki upitnih tehnika
uvjere javnost da je odluka i akcija koja bi inaCe izazvala njene ostre osude
sasvim logi¢na, opravdana, pa i neophodna.*

Kovanica spin doktor se u zemljama u kojima ovo zanimanje ima
nesto duzu tradiciju (prvenstveno u SAD-u i Velikoj Britaniji) nerijetko
koristi kao sinonim za predstavnika za odnose s javnostima. U svojoj
knjizi Media Relations Stanton (2007: 4) je ne koristi navode¢i da je to
samo «zanimljiv naziv za PR praktiCaray. Istina, nije uvijek lako utvrditi
gdje prestaju odnosi s javnostima a pocinje spinovanje. Ipak, predstavnici
za odnose s javnostima (koji su profesionalni i eti¢ni) temelje svoj rad
na ¢injenicama, doprinose transparentnosti institucija, $to nije uvijek
lako zbog nerazumijevanja nadredenih, te nastoje izgraditi povjerenje
1 razumijevanje s medijima i javnostima. Spin doktori iskrivljavaju
informacije koriste¢i se raznim podmuklim tehnikama i rjeSavajuci
eticke dileme makijavelistickom krilaticom: cilj opravdava sredstvo.
Spinovanje se, kako primjecuju Sumpter i Tankard (1994: 23), po mnogo
¢emu razlikuje od tradicionalnog modela PR-a: po ciljevima, nacinu kako
koriste medije, tipicnim klijentima, uobicajenim tehnikama kojima se

3 Praksa bivseg predsjednik SAD-a Theodora Roosevelta bila je da izjave uvijek
daje nedjeljom. Znaju¢i da nedjeljom nedostaje dogadaja o kojima bi novinari pisali
u izdanjima za ponedjeljak, na ovaj nacin je zelio osigurati da njegove izjave budu
objavljene.

4 Kada je americka vojska usla u grad Kuvajt na kraju Zalivskog rata, do¢ekale su
ih stotine Kuvaj¢ana masuci malim zastavama SAD-a. TV scena koja je obisla svijet
poslala je poruku da su americki vojnici do¢ekani u Kuvajtu kao heroji oslobodioci.
“Jeste li ikada zastali da razmislite”, pitao je Rendon u jednom obracanju vojnim
snagama, “kako su ljudi u gradu Kuvajtu, nakon sto su nekoliko dugih i bolnih mjeseci
drzani kao taoci, bili u stanju mahati ameri¢kim i zastavicama drugih koalicionih ze-
malja?” Zastao je radi efekta. “Sada znate odgovor. To je bio jedan od mojih poslova u
to vrijeme.” (Citirano prema Deliso, Christopher (2002): The Interview That Never
Happened: When the Master of Spin Go Silent. Dostupno na www.antiwar.com)

koriste, pristupu javnosti, spektru apela kojima se obracaju javnosti,
gledanjem na etiku 1 brizi o vlastitom imidZzu.

Kako u Bosni i Hercegovini nema istrazivanja o spin doktorima,
a time ni podataka o njthovom postojanju 1 utjecaju, na osnovu stanja
razvijenosti PR-a u nasoj zemlji, koji tek pravi prve nesigurne korake,
pretpostavka je da kod nas jo§ nema profilisanih spin doktora. Posao spin
doktora podrazumijeva veliku vjestinu u upravljanju informacijama te
veliko oslanjanje politiCara na svoje medijske savjetnike, a u Bosni i Herce-
govini ve¢ina ovih drugih jos$ uvijek nema takav utjecaj, niti nadredeni
dovoljno uvazavaju njihove savjete, tako da ih oni tek trebaju uvjeriti
u vaznost medijske reprezentacije, a time i svoje uloge. To ne znaci da
nisu prisutne tehnike karakteristi¢ne za spinovanje, ali nema dokaza o
postojanju medijskih savjetnika koji strateski i sistemati¢no osmisljavaju
i realizuju odnose s medijima, te imaju ogroman utjecaj na ponasanje
politiCara, a 1 medija, §to podrazumijevamo pod pojmom spin doktor.

Izuzetno pejorativne konotacije sintagme spin doktor medu novi-
narima i u javnosti razlog su Sto ga oni izbjegavaju, nazivajuci se savjet-
nicima za medije, sekretarima za informisanje, menadZerima za komu-
nikacije isl.> Spin doktori nisu glavne zvijezde i izbjegavaju medijsku
scenu, ali vuku konce iza zavjese. Oni su scenaristi i reziseri medijskih
dogadaja u ¢ijem kreiranju i realizaciji uCestvuje Citav tim saradnika, tzv.
spin patrol. Procjenjuje se da je za Blairovu vladu radilo ¢ak 80 stru¢njaka
za spinovanje. Najpoznatiji medu njima bio je Alastair Campbell, koji je
od 1997. do 2003. bio na funkeciji direktora za komunikacije 1 strategiju
u vladi. Smatran je za tre¢eg najmoc¢nijeg ¢ovjeka u Velikoj Britaniji. Nakon
Sto je parlament pokrenuo istragu o opravdanosti britanskog ucestvovanja
u vojnoj intervenciji na Irak, BBC je otkrio da je Campbell montirao
izvjestaje o nuklearnom naoruzavanju ove zemlje. Kada je dokazano da
nije bilo nuklearnog oruzja, Campbell, odranije vrlo omraZzen medu novi-
narima, pokusao se opravdati prebacivanjem krivice na nau¢nika Davida
Kellyja, koji je bio izvor vojnim obavjestajcima. Kelly se nakon toga ubio,
a Campbell je dao ostavku.

5 John Rendon, vlasnik agencije Rendon Group koja vodi kampanje za americku
vladu, CIA-u i brojne klijente Sirom svijeta, sebe voli nazivati “menadzerom percepcije”
(perception manager).

Impozantna je i uloga koju je u Bijeloj ku¢i imao Karl Rove tokom
Bushovog predsjednickog mandata, kao 1 u izgradnji njegove politicke
karijere. Sam Bush ga je nazvao «Covjekom s planom».

Reakcija prve i druge vlasti na revitalizaciju Cetvrte

Kljuéni period za pojavu spin doktora su osamdesete godine XX vijeka
kao reakcija na politicke 1 medijske promjene tog vremena. Indikativno
je da su prvi spin doktori angaZovani u SAD-u i Velikoj Britaniji u periodu
reganizma odnosno tacerizma. Bile su to godine kada je medije, osnazene
ulogom koju su imali u Vijetnamskom ratu 1 aferi Watergate, zahvatio
talas istrazivackog novinarstva, ¢ine¢i ih istinskom cetvrtom silom.

,Pristup vijestima vise zahtijeva istrazivanje, raspitivanje, pregled
1 prac¢enje nego Cisto stenografsku zabiljeSku komentara neke vazne
licnosti (,,prica koju veliki momci Zele”; suzdrzanost koja bi mogla ubiti
pricu)...Mnostvo ¢lanaka, TV iradio programa identificirali su pojedince
u mo¢nim pozicijama, ¢esto dokazujuéi ili samo nagovjestavajuci i/ili
upucujuci na mito, specijalne usluge i druga ilegalna 1/ili neeti¢ka ponas-
anja” (Vocki¢-Avdagic, 2002: 93).

U takvom medijskom ambijentu Reagan je odlucio angazovati spin
doktore kako bi i institucije vlasti utjecale na oblikovanje 1 interpretiranje
dogadaja. Ali, umjesto postizanja izbalansiranijeg scenarija izmedu
medija 1 politiara, spin doktori su postali previse mocni i umjesto
jednostavnog balansiranja stvorili su novu iskrivljenu sliku stvarnosti u
svoju korist (Foa, 212-213). Termin spin doktor usao je u $iru upotrebu
u vrijeme predsjednicke kampanje Reagan — Mondale 1984. godine, kada
je New York Times nakon debate izmedu dvojice kandidata objavio:
,Desetine muskaraca u dobrim odijelima i Zena u svilenim haljinama
kruzit ¢e diskretno medu novinarima nude¢i im ‘pouzdane’ informacije.
To nece biti obicni press agenti koji pokuSavaju obezbijediti zeljeni ugao
gledanja putem svojih saopstenja. To ¢e biti spin doktori, visoko rangirani
savjetnici kandidata.”

Esser, Reinemman i Fan (2001: 17) objasnjavaju promjene u politickoj
komunikaciji i na¢inu medijskog pokrivanja izbornih kampanja od
sedamdesetih godina XX vijeka. Za razliku od ranijeg perioda, kada su
u fokusu interesovanja bile teme, te politika i izjave kandidata, u fazi
«strateSkog pokrivanja» naglasak je na strategiji i taktikama koje kandi-

date vode do pobjede. Pojavnost kandidata, njegov stil i maniri, jezik,
intenziviranje kompeticijskog odnosa izmedu kandidata, ali i kandidata
1 novinara, koji sada viSe interpretiraju i propituju motive politicara,
insistiranje na istrazivanjima javnog mnijenja i stalno mjerenje podrske
glasaca kandidatima stvorili su plodno tlo za djelovanje savremenih
spin doktora.

Hiperekspanzija medija, uslovljena razvojem komunikacijske tehno-
logije i deregulacijom medijskog trzista, povecala je potrebu za spin dok-
torima, ucinivsi odnos izmedu politi¢ara, novinara i javnosti jo§ komp-
leksnijim. Od 1980. godine, pise Brown (2003), razvoj novog nacina
izrazavanja medija olakSao je politi¢arima pristup medijima, ali je isto-
vremeno stvorio takvo medijsko okruzenje u kome je politickim komuni-
katorima teze upravljati komunikacijom. «U aktuelnom okruzenju para-
doks upravljanja medijima je da spin postaje neophodniji $to ga je teze
uciniti djelotvornim.» Ve¢i broj medija 1 politicki relevantnih medijskih
izjava olaks$ao je produciranje «prave» price. Na osnovu toga, objasnjava
autor, mogli bismo pretpostaviti da vec¢i broj predstavnika politickih
stranaka koji imaju pristup medijima ¢ini vjerovatnijim i izrazavanje
suprotnih misljenja. Medutim, zbog stroge discipline i centralizacije
politickih stranaka politicki akteri ne vole kada mediji objave vijesti o
razli¢itim mi$ljenjima unutar njihove stranke te spinovanjem nastoje
utjecati na kontekstualizaciju sadrzaja. Tehnike koje se pokazu efektivnim
za jednu partiju usvajaju i ostale. Njihovo nastojanje da utjecu na framing
medijskih sadrzaja moze se, kako obrazlaze Brown, posmatrati dijelom
1 kao odgovor na agresivne medijske izvjestaje o djelovanju spin doktora
kako bi se smanjila njihova efektnost. Mediji takoder daju viSe prostora
onim politi¢arima koji obezbjeduju pricu koja se uklapa u njihov koncept
vijesti i kriterija koje treba ispunjavati. «Opasnost je u tome $to neki politicki
akteri nemaju vjestine neophodne za pisanje price koja ¢e se uklapati u
vrijednosti vijesti ili $to neke teme nece odgovarati tim vrijednostima.»
Autor zakljucuje da se spinovanje razvija u drustvima u kojima su kompe-
titivni, komercijalno orijentisani mediji, dominantni kanali politickog
komuniciranja.

U radu «t’s time to bury spin» Campbell (2002) pise kako mediji
daju vise prostora komentarima eksperata, a daleko manje politi¢arima,
za koje smatraju da samo ponavljaju zvanican stav svoje partije, te tvrdi
da «ima vise medija i mnogo vise buke, ali manje razumijevanja od strane

javnosti o tome $ta se zapravo deSava u politickoj debati. A to neizbjezno
vodi ve¢em cinizmuy. Obrazlazué¢i promjenu odnosa novinara prema
Laburisti¢koj partiji, za koju je radio, tvrdi kako se medijima u pocetku
svidao njihov profesionalizam, ali da je novinarsko insistiranje na simplifi-
kaciji poruka u kompleksnom medijskom okruzenju dovelo do medu-
sobnog udaljavanja i kritikovanja svega Sto ta partija radi.

Philip Gould, takoder jedan od Blairovih savjetnika, u spinovanju ne
vidi niSta moralno sumnjivo, smatrajuci ga «dugotrajnom i sasvim uobica-
jenom aktivnosc¢u. U svijetu u kojem su politicke partije i druge medijski
interesantne organizacije 24 sata dnevno na meti medija, sasvim je
zdravorazumski zaposliti ljude koji ¢e predstavljati glediste partije ili
organizacije i nastojati da ono bude $to efektnije. U modernom medijskom
okruzenju kompetencija i dobra komunikacija su nerazdvojive: ne
mozete imati jedno bez drugog» (prema Hargreaves, 2005: 104).

Iako se moderni spin doktori javljaju osamdesetih godina XX vijeka,
nedvojbeno je da tehnike spinovanja imaju duzu tradiciju. Za kontroverznog
Bernaysa Tay pise kako je pedesetih godina proslog vijeka, kada je
Vlada Gvatemale pokusala suzbiti mo¢ kompanija koje su od nje
stvorile «banana republikuy, okrenuo medije protiv nje inicirajuéi price
o rastu¢em utjecaju komunista u toj zemlji. Kao rezultat nastojanja «oca
spinovanja», kako ga Tay naziva, a koji je tada radio za kompaniju United
Fruit, ¢lanke o navodnoj opasnosti od komunista objavili su the New
York Times, the New York Herald Tribune, the Atlantic Monthly, Time,
Newsweek, the New Leader i druge novine, ukljucujuc¢i i liberalni Na-
tion. Rezultat je bio vojni udar i decenije tiranije nove gvatemalske
vlasti nad hiljadama ljudi (prema Stauber, Rampton, 1999).

Sofisticirane tehnike ljudi iz sjene

Spin doktori odli¢no poznaju novinare i nacin funkcionisanja savre-
menih medija. Oni uglavnom i jesu bivsi novinari s velikim iskustvom
zahvaljujuci kojem poznaju uslove u kojima novinari rade, postupke
gatekeepinga i framinga, ali i slabosti medija 1 njihovu rastu¢u ovisnost
o informacijskim subvencijama. S druge strane, kad se radi o nepovoljnim
informacijama i upravljanju tajmingom njihovog plasiranja, otezavaju
novinarima pristup zvani¢nicima i plasiraju glasine kako bi unistili za
njih nepovoljnu pricu (Davis, 2003: 40).

Neke od tehnika kojima se koriste spin doktori, prema Heywoodu
(2004: 393), ukljucuju i sljedece:

* pazljivo procjenjivanje informacija i argumenata prije slanja

medijima,

* kontrolisanje izvora informacija kako bi se osiguralo predstavljanje

samo sluzbene «linije»,

* koristenje nesluzbenih brifinga ili «curenja» informacija,

* dostavljanje prica samo naklonjenim medijima,

* pruzanje informacija na kraju zaklju¢ivanja medijskih izdanja kako

bi se onemogucilo provjeravanje ili pruzanje kontra argumenata,

* saopStavanje «loSih» vijesti kada u medijima dominiraju drugi,

vazniji dogadaji.

U klasifikacijama razli¢itih autora na samom vrhu omiljenih tehnika
spin doktora je davanje «off the record» i background informacija, kao
1 plasiranje informacija s neimenovanim izvorom. Piers Morgan, urednik
Daily Mirrora tokom Blairovog premijerskog mandata, otkrio je da je
tokom tih devet godina bio s premijerom na rucku ili ve€eri najmanje 18
puta i da se jo§ 30 puta nasao s njim radi privatnog razgovora ili intervjua.®
Margaret Thatcher se svojevremeno intenzivno koristila tehnikom
«curenja» informacija. Kada bi neki ministar izgubio njenu naklonost,
pobrinula bi se da u medije «procure» negativne informacije o njemu.
Za brifinge je angazovala svog savjetnika Ighama kako se nista Sto je
reCeno na brifinzima ne bi pripisivalo li¢no njoj.

Reporteri specijalizovani za izvjeStavanje iz Bijele kuce otkrili su
2005. godine uljeza u svojim redovima. Naime, Jeff Gannon je radeci
od 2003. do 2005. kao jedan od reportera koji su izvjestavali iz Bijele
kuce imao privilegiju prilikom postavljanja pitanja na konferencijama
za medije. Tek nakon dvije godine ostale kolege su otkrile da je radio
pod pseudonimom, da zapravo nije novinar nego osoba angazovana od
Bushovih spin doktora kako bi na konferencijama i brifinzima postavljao
pozZeljna pitanja te sabotirao rad novinara.

PaZljivo procjenjivanje informacija prije slanja medijima te kontro-
lisanje izvora informacija kako bi se osiguralo predstavljanje samo sluzbene
«linije» vodi vecoj centralizaciji i orkestrovanom djelovanju politi¢kih
aktera, nasuprot ocekivanom pluralizmu misljenja.

¢ Navedeno prema: J., Hargreaves (2005): Journalism. Oxford University Press,
str. 115.

Uskrac¢ivanjem informacija kriticki raspolozenim novinarima, a
ustupanje onima prijateljski naklonjenim spin doktori utjecu na karijeru
novinara. Znaju¢i $ta znaci ostaviti novinara bez informacije na hiperkonku-
rentnom medijskom trzistu koriste se ovim sredstvom za usmjeravanje
interpretativne dimenzije dogadaja u pozeljnom smjeru. Ovom tehnikom
intenzivno se koristio jedan od Clintonovih savjetnika — McCurry, kao i
Blairovi spin doktori. Tako su novinari koji su pozitivno pisali o Clintonu
odnosno Blairu dobijali mnostvo informacija i podataka i ekskluzivne
price, dok su autori kriti¢ki intoniranih tekstova tesko dobijali bilo kakve
informacije. Prema Kurtzu, McCurry je znao kako igrati igru s novinarima,
uspijevajuci da s ve¢inom reportera iz Bijele kuce stvori prijateljski
odnos iako ih je znao svjesno zavaravati i davati im pogresne informacije.
Vikao bi na dopisnike s ¢ijim se izvjeStavanjem nije slagao, proglasavao
njihove price neistinitim, omalovazavao pred kolegama i nadredenima,
radio na tome da se njihove price ne objave u udarnim terminima. Ali je
i odlazio na vecere s novinarima i povjeravao im stajalista Bijele kuce.
«Hodao je na konopcu nastojeci da zastiti svoj kredibilitet i kod medija i
kod predsjednika i bude istinski posrednik izmedu antagonista» (1998: 14).

Praksa prikrivanja negativnih informacija i njihovog objavljivanja
umomentu kada u medijima dominiraju drugi dogadaji koji ¢e ih zasjeniti
izazvala je Zu¢ne polemike nakon poznatog skandala s Jo Moore, koja
je 11. septembra 2001. godine, na dan rusenja Svjetskog trgovinskog centra,
posavjetovala kolege da je to idealan dan za objavljivanje loSih vijesti.

Novinarska autonomija je u ozbiljnoj opasnosti pred armadom spin
doktora ¢ijim se sofisticiranim tehnikama, poput «hranjenja zvijeri»’,
plasiranja prica spin doktora kao navodno novinarskih, zamagljivanja
1 relativizovanja istine, teSko oduprijeti. Brojni slucajevi u kojima je
otkriveno da su autori prica objavljenih kao novinarskih zapravo spin
doktori drasti¢no su poljuljali ve¢ uzdrmane temelje kredibiliteta medija.?

7 Tehnika podrazumijeva da mediji tokom odvijanja nekog vaznog dogadaja
redovno dobijaju vijesti od zvani¢nih izvora kako ih nedostatak novih informacija
ne bi podstaknuo da sami poc¢nu istrazivati i osvjetljavati dogadaj i iz drugacijih, sa
stajaliSta njegovih aktera, nezeljenih uglova.

8 Za kolumne objavljene §irom SAD-a 2004. godine, u kojima je afirmativno pisano
o nuklearnoj industriji pozivajuci se na nezavisne eksperte, ispostavilo se da su produkt
spin doktora agencije Potomac. Sli¢no je bilo i s ¢lancima objavljenim u bagdadskim

Mundy (1992) navodi taktiku kojom spin doktori diskredituju novinarski
rad. Praksa zaposlenika agencije Hill and Knowlton je trazenje i najsitnijih
gresaka u novinarskoj prici s negativnim uklonom kako bi se unistila prica
u cjelini. Ista agencija poznata je po insceniranju iskaza svjedoka o na-
vodnom bacanju beba iz inkubatora u Kuvajtu tokom iracke okupacije,
a radi pridobijanja javnosti 1 senatora za uklju¢ivanje SAD-a u taj rat.

Relativizacija istine i politicka apatija javnosti

Podloznost medija spinovanju rezultira brojnim implikacijama na
novinarstvo, javnu sferu i politiku. Ima primjera koji indiciraju da je
spinovanje oslabilo i inace loSu reputaciju politicara, Sto vodi daljnjoj
politickoj apatiji gradana, ali slabi 1 poziciju medija. Spin doktori manipuliSu
medijima zloupotrebljavajuc¢i njihovu ovisnost o visokopozicioniranim
izvorima, te izloZenost vremenskim i finansijskim pritiscima. Falsifikovane
price i poluistine koje plasiraju spin doktori naglasavaju potrebu za ve¢im
skepticizmom novinara i provjeravanjem informacije u vise izvora.
Ipak, pod trzi$nim imperativom smanjenja produkcijskih troskova
aktuelna situacija ne ide naruku novinarima vec spin doktorima koji je vjesto
koriste. Fokusiranje politickih kandidata na prezentaciju i percepciju,
odnosno marginalizovanje argumentovane politicke diskusije distorzira
politicku komunikaciju. Louw (2005: 151, 152) je ukazao na sljedece
promjene u politici nastale pod utjecajem spinovanja: preusmjerena je
moc¢ s partijskih sluZbenika i Sefova na spin doktore; od politicara se
ocekuje da posjeduju vjestinu medijskog nastupanja; politika u cjelini
je postala skuplja; pojavila se nova vrsta popularnih lica; politika je
viSe fokusirana na televiziju jer je vrlo podobna kao spin alat; politicki
susreti na lokalnom nivou izgubili su na vaznosti; smanjen je utjecaj
novina i stvorena je «politika izbjegavanjay, to jest paznja se s ozbiljnih
politi¢kih pitanja skre¢e na zabavu.

U takvim okolnostima i politika se pretvara u show program svodeci
politicke rasprave na licne obracune, podmetanja i skandale. Svodenje
politi¢kih argumenata na soundbiteove od 20 sekundi ostavlja malo pros-

novinama u kojima su hvaljeni americki vojni napori u Iraku. Los Angeles Times otkrio
je da su ¢lanke pisali pripadnici americkog vojnog osoblja, koji su potom prevedeni na
arapski i za koje je plac¢eno da budu objavljeni u novinama.

tora za racionalno utemeljenu diskusiju koja bi omogucila gradanima da
na temelju objektivne, ¢injenicno utemeljene, nepristrasne price, partici-
piraju u demokratskom procesu utjecuci na politiCke odluke. McNair (1998:
62) trijadi¢an odnos novinari — spin doktori — biraci vidi kao kompetitivinu
igru izmedu novinara i spin doktora u kojoj su biraci posmatraci. Spin
doktore poredi s trenerima i menadZzerima koji rade u korist politiCara, a
biraci na kraju svake predizborne utrke odlu¢uju o pobjedniku na osnovu
utiska o tome ko je bio najbolji igrac.

Poruke koje putem medija stizu do gradana prolaze kroz viSestruke
filtere spin doktora doprinose¢i izumiranju direktne komunikacije izmedu
politickih kandidata i birac¢a. Svaka od tih poruka pazljivo je strukturisana,
analizirana i preispitana sa stajaliSta svih potencijalnih interpretacija.’
Stru¢njaci za spinovanje relativizuju istinu tvrdeéi da je istina dobro
upakovana laz i da je sve relativno u zavisnosti iz kojeg ugla se gleda.
Takva relativizacija istine uz spomenuto falsifikovanje prica i insceniranje
dogadaja dezorijentiSe javnost, koja ne zna kome i u koju verziju istine
da vjeruje, dovodeci je u stanje politicke letargije.

Elaborirajuc¢i problem legitimnosti spinovanja, Brown ga posmatra
kao oblik retorike. To je kompetitivna igru u kojoj se razlicite politicke snage
bore da ubijede medije, a preko njih i javnost u svoju interpretaciju doga-
daja (rezonujuci: «ako na tom polju ne dominiramo mi, nasi politicki
oponenti ¢e»), a tu su i mediji koji odluc¢uju hoée li te poruke objaviti ili
odbiti. Ova bitka se, prema Brownu, stalno vodi. Ovakvo djelovanje nije
komunikacijsko u Habermasovom poimanju, nego stratesko, ali autor
ukazuje na to da je spinovanje obiljezje demokratskih drustava u kojima
u komunikacijskom procesu ne dominiraju oficijelne interpretacije
stvarnosti, nego mediji odlucuju o cemu Ce izvjestavati, a politicki akteri
ih moraju ubijediti da su odredene teme vrijedne objavljivanja. Ne znaci
da je politicko komuniciranje u kome dominira spinovanje najbolji
moguci model, obrazlaze Brown, ali smatra da na spin treba gledati kao na
obiljezje demokratske politike koje ima vrlo dugu tradiciju u promisljanju
o politickom komuniciranju. Iako ga mozemo osporavati, ono se moze
odbraniti s normativnog stajaliSta, zakljucuje autor.

? Clinton je bio u tolikoj mjeri oslonjen na svoje spin doktore i vodio ra¢una o poru-
kama koje javnost i§¢itava iz svakog njegovog postupka da je nakon $to mu je saopSteno
da je postao predsjednik, prije bilo kakve reakcije, upitao: «Sta sad trebam uraditi?»

Zakljucak

Nerealno je ocekivati da ¢e u bliskoj buduénosti komunikacija izmedu
politi¢ara 1 gradana postati neposrednija, spontanija i oslobodena filtriranja
od strane spin doktora. Izvjesnijim se ¢ini, s obzirom na aktuelnu situaciju,
da ¢e uloga spin doktora rasti, kao i njihova nastojanja da sofisticiranim
tehnikama utjecu na agendu i framing medijskih prica. Od spin doktora
neopterecenih etiCkim postulatima o opravdanosti njihovih postupaka s
humanistickog 1 moralnog gledista tesko je ocekivati drustvenu odgo-
vornost. Briga o posljedicama zloupotrebe spinovanja ostaje na novinarima
1 javnosti. Istrajnije provjeravanje vjerodostojnosti price, traganje za
razli¢itim uglovima posmatranja dogadaja, uz pridrzavanje ostalih impe-
rativa profesionalnog novinarstva, jedino su sredstvo odbrane novinara
od manipulacije. Rezultat tog ishoda, s druge strane, zavisi i od javnosti.
Svjesni te ¢injenice, spin doktori planski obmanjuju i dezorijentisu javnost,
preusmjeravajuci njenu paznju s jednih na druge dogadaje zavisno od
svojih interesa 1 vodeci je u stanje politicke letargije. Istrajavanje u misiji
objektivnog i nepristrasnog informisanja recipijenta koji ¢e biti aktivni
gradanin i imati utjecaja na politicke procese u mjeri u kojoj to savremena
demokratija omoguc¢ava, a ne samo konzument podlozan politi¢kim 1
drugim manipulacijama veliki je izazov za novinare danasnjice s kojim se
mogu suociti samo oni najuporniji. Zadatak je tezak, ali je jedini nacin
da se oc¢uva dignitet novinarske struke.

